Cerdd newydd neu gwynfan tosturus dwy ddynes sydd i gael eu transportio o gaol Ruthun, i’w chanu ar Gw(l yr Adeilad.

1.

Pob dynes sy am wneud daioni, glynwch yn y goleuni o ddifri’ ddwyfron,

I foddio’r Arglwydd Iesu rhaid ichwi gario heb gelu gywir galon;

Mae dwy, Duw, safia eu henaid hwy, y rhai a ddanfonant o’n tir ni a’n meddiant,

Aeth i wylmabsant fel y bydde plant y plwy’,

Rhodio Cymru hyfryd ni chân’ un munud mwy;

O’r wlad yn siŵr, gwaith diles(d, mae’n rhaid eu cychwyn dros fôr dygyn,

Ow! Ow! ’r ddwy forwyn, ni chân’ mo hyn yn rhad

Am iddynt ddigio’n greulon y cyfion dirion Dad.

2.

G R A S yw henw y ddynes ddiles ddelw aeth i ddialedd, 

B E A N S sy’n nesa’ am henw’r ddynes yma mewn mwyna’ amynedd; 

Mae hi dan ffyddlon greulon gri, am blentyn bychan mae hi yn cwynfan,

Gwrando ei chwyn am hwnnw on’d ydyw yn arw i ni?

[





]

Y ddwy o Lanelidan burlan blwy’ sy’n cael eu danfon am fyw’n anghyfion,

Duw, madde yn ffyddlon eu pechode hirion hwy,

Na bo’r un ddynes ddiddwl yn trin yr un meddwl mwy.

3.

M ac I ichwi, ’r bobol, yw henw’r nesa’ yn oesol, ryfeddol fodde,

Sy’n diodde’ llid y gyfreth, Duw, dod i’r rhain raglunieth, areth ore;

Pob un o’r merched hardda’ eu llun, cymerwch rybudd gyda’ch gilydd

Am wneud gonestrwydd, gwaed hylwydd, yn gyt(n,

Gweddïwch am drugaredd, peth mawr yw diwedd dyn;

Trowch, trowch, o lwybre ffiedd ffowch, [

]

Rhag y tân diddiben, Ow! druen, nac ymdrowch,

I foddio Duw’r uchelne’ drwy gadw’r deddfe, dowch.

4.

Y flwyddyn rhaid eu danfon mil seithgant trigen union, dison deusaith,

Rhaid myned o’r wlad yma am ddrwg ac amryw draha i yrfa oerfaith;

Bydd cri a garw lanw li’ gan y ddwy wrth fyned o blith eu ’nafied,

Ow! y rhai diniwed, O! brafied ydyw eich bri,

Gweddïwch Dduw’n dragywydd, hwn ydyw eich Arglwydd chwi;

Cerdd newydd, neu gwynfan Tosturus dwy ddynes sydd I gael eu Transportio o goal Ruthin iw chanu ar gwel yr Adaelad.

1.

Pob dynes sy am wneud daioni,

Glynwch yn y goleuni,

O ddifri ddwy fron,

I foddio’r Arglwydd Iesu,

Rhaid i chwi gario heb gelu,

Gywir galon

Mae dwy, Duw safia eu henaid hwy,

Y rhai a ddanfonant o’n tir ni a’n meddiant,

Aeth i wyl mab sant fel y byddai plant y plwy,

Rhodio cymru hyfryd ni chan un munud mwy

Or wlad yn siwr gwaith di leshâd,

Mae’n rhaid eu cychwyn dros Fôr dygyn,

Ow, ow’r ddwy forwyn,

Ni chan mo hynn yn rhad,

Am uddunt ddigio’n greulon,

Y cyfion dirion dad.

2.

G. R. a S yw henw y ddynes ddiles ddelw,

Aeth i ddialedd,

B. E. A. N. S. sy’n nesa,

A’m henw’r ddynes yma mewn mwyna amynedd,

Mai hi dan ffydlon greulon gri,

Am Blentyn bychan mae hi’n cwynfan,

Gwrando ei chwyn am hwnnw,

Ond ydiw yn arw i ni,

Y ddwy o lan Lidan burlan blwy,

Sy’n cael eu danfon am fyw’n anghyfion,

Duw madde’n ffyddlon eu Pechodau hirion hwy,

Na bo’r un ddynes ddiddwl yn trin yr un meddwl mwy.

3.

M. ag I. i chwi’r Bobol,

Iw henw’r nesa’n oesol,

Ryfeddol fodde,

Sy’n diodde llid y gyfreth,

Duw dod i rhain Raglunieth,

Areth ore,

Pob un or merched hardda ei llyn,

Cymerwch rybydd gyda’ch gilydd,

Am wneud gonestrwydd,

Gwaed hylwydd yn gytun,

Gweddiwch am drugaredd,

Peth mawr iw diwedd dyn,

Trowch Trowch o lwybrau ffiaidd ffowch,

Rhag y Tan di ddiben,

Ow drien nag ymdrowch,

I foddio duw’r uchelne,

Drwy gadw’r deddfe dowch.

4.

Y flwyddyn Rhaid eu dannfon,

Mil saith gant Trugain union,

Dison dau saith,

Rhaid myned or wlad yma,

Am ddrwg ag amryw draha,

I yrfa oer faith,

Bydd cri a garw lanw li,

Gan y ddwy wrth fyned,

O blith ei ’nafied,

Ow y rhai diniwed,

O Brafied ydiw’ch bri,

Gweddiwch dduw’n Dragywydd,

Hwn ydyw’ch Arglwydd chwi.

Hugh Jones Llangwm a’i cant

Y testun

